
























































































































































6.

Nos Comes Stephanus Bubek Judex Curiae Domini Ludovici Dei
gratia Regis Hungariae, memoriae commendantes tenore praesentium
significamus quibus expedit universis: Quod nos Rectoratum Varna, et
Kraszna Possesionum dicti Domini nostri Regis per collationem Regiam
sub nostro honore existentium cum omnibus proventibus, et utilitatibus
molendinis scilicet, ac aliis in superficie erundem Possesionum existenti-
bus, sub eadem Libertate, sub qua alii Rectorarii iuxta fluvium Vag Re-
ctoratum tenere, et possidere dinoscuntur, ac Jure et Consvetudine teuto-
nicali, et Civitatis Silna, Hayn dicto Dragos civi de eadem Silna pro
Duodecim Marcls Marcarum quamlibet cum Decem penis computando —
—————————— cum quadam terra Potochan vocata,
ac quodam Insula ultra Rivulum Hredniztha existente eidem Hayn dicto
Dragos, et per eum suis Haeredibus, Haeredumque suorum Successoribus
dedimus, et contulimus tenere, et habere, et quoslibet fructus earundem
percipere — — — — — — — — — — — — — Quarum quidem
Possesionum metae hoc ordine distinquuntur: quod prima meta incipit
in fluvio Waag ubi terra Possesionis Koblen terminatur, et tendit directe
sursum ad rivulum Koblen Pataka vocatum, et de hinc ascendit ad mon
ticulum Kronhora, quem ipsa meta includit; deinde usque ad verticem
montis Zelachoch vocatae, et per dorsum eiusdem Montis eundo descen-
dit ad Rivulum Hredniztha dictum, et vadit usque fluvium Vadg et ibi
metae praedictae terminantur. — — — — — — — — — — —
In cuius rei memoriam firmitatemque perpetuamque praesentes Litteras
nostras privilegiales minoris pendentis Sigilli nostri munimine roboratas 4
praelibato Hayn dicto Dragos duximus concendendas. Datum in Visegrad
tertio die festi Beatae Margaritae Virginis, et Martiris Anno Domini 1362.

7.

Ludovicus Dei gratia Hungariae, Dalmatiae, Croatiae, Ramae, Ser-
viae, Galliciae. Lodomeriae, Comanie Bulgariaeque Rex, Princeps Saler:
nitanus, et Honoris Monfis S. Angeli Dominus. Omnibus Christi fidelibus
praesentibus pariter et futuris praesentium notitiam habituris Salutem
in Omnium Salvatore, ordo suadet aequitatis, et ad apicem Regiac per-
tinet Majestatis, ut ea, quae rite, et rationalibiter processerunt, illibata
conserventur, et quae a suis fidelibus mite petuntur ad exauditionis gra-
tiam admittantur. Proinde ad universorum notitiam harum serie volumus
pervenire. Quod Heyn dictus Dragus Civis noster de Sylna ad nostrae
celsitudinis accedens conspectum, exhibuit nobis quasdam Litteras privi-
legiales Viri Magnifici Comitis Stephani Bubek Judicis Curiae nostrae

















































































